
1890 ç. Майăн 

15 (27)-мĕшĕ 

Ĕпхÿ кĕпĕрнинчи Пелепей уесĕнчи (халĕ Пушкăрт 

республикин Пишпÿлек районĕнчи) Слакпуç ятлă ялта 

çуралнă. 

1898 ç. Слакпуçĕнчи пуçламăш шкула вĕренме кĕнĕ. 

1901 ç. Кекен ялĕнчи шкула вĕренме куçнă; унта К. В. 

Ивановăн Евгения Николаевна Иванова ятлă 

мăнаккăшĕ учительница пулса ĕçленĕ. 

1902 ç. Пĕлепейри хула шкулне вĕренме кĕнĕ. 

1903 ç. Пелепейри шкулта вĕренме пăрахса, Чĕмпĕрти 

учительсем хатĕрлекен чăваш шкулĕ çумĕнчи 

хатĕрленÿ класне вĕренме кĕнĕ. 

1905 ç. Чĕмпĕрти чăваш шкулĕнчи пĕрремĕш класа вĕренме 

куçнă. 

1906 ç. Августăн 

16-мĕшĕ 
Тăван килйыш халапĕсем тăрăх «Икĕ ăру» ятпа 

пĕрлештернĕ калавсен ярăмне («Кашкăр», «Пăртта 

карчăк» т. ыт. те) çырма тытăннă. 

Августăн 21-23-

мĕшĕ (сентябрĕн 3-

5-мĕшĕ) 

 

Пелепей уесĕнчи Кайраклăпа Кистенлĕ ялĕсенче учук 

кĕлли йĕркисемпе вĕрÿ-суру чĕлхи тĕслĕхĕсене çырса 

илнĕ. 

Октябрь «Вăранăр, тапранăр» сăвă çырнă тата «Дубинушка» 

ятлă вырăс халăх юррине чăвашла куçарнă. 

1907 ç. Январĕн 10 

(23-мĕшĕ) 
Чĕмпĕрти чăваш шкулĕн пĕрремĕш класĕнче вĕреннĕ 

34 ачапа пĕрле шовинизмла шухăш-кăмăллă Д. И. 

Кочуров преподавателе хирĕç çырнă петицие алă 

пуснă. 

Январь-февраль Çуллă сăрăпа И. Я. Яковлевпа Н. Н. Никоноров 

преподаватель сăнĕсене ÿкернĕ. 

Мартăн 3(16)-

мĕшĕ 
Чĕмпĕрти чăваш шкулĕнче вĕренекенсем çурт çине 

ялав çакса, революци юррисем юрласа пăлханнă çĕре 

К. В. Иванов та хутшăнать. 

 

Мартăн 5(18)-

мĕшĕ 

Пĕрремĕш класра вĕреннĕ 37 ачапа перле Д. И. 

Кочурова хирĕç протестлесе çырнă иккĕмĕш петицие 

алă пуснă. 

Мартăн 8(21)-

мĕшĕ 

Пĕрремĕш класра вĕреннĕ ачасене пурне те шкултан 

кăларса янă май, К. В. Иванов тăван ялне Слакпуçне 

тухса кайнă. 

Август Ĕпхÿ кĕпĕрнинчи Благовещенскинчи учительсем 



хатĕрлекен семинарине вĕренме кĕресшĕн пулса 

экзамен тытнă, анчах кĕреймен пирки килне таврăннă 

та часах Чĕмпĕрти чăваш шкулне тухса кайнă, унта 

кĕнекесем куçаракан комиссире ĕçлеме тытăннă. 

Сентябрь-декабрь М. Ю. Лермонтовăн «Тĕрме çынни», «Хумсемпе 

çынсем», «Парăс», «Тусен тăррисем», «Чул ту», 

«Пирĕшти», «Пурăнăç курки» сăввисене тата «Иван 

ĕмпÿпе çамрăк сыхлавçă тата сатур Калашник хуçа 

çинчен хунă юррине» чăвашла куçарнă. А. Н. 

Майковăн «Сăпка юррине», К. Д. Бальмонтăн 

«Кĕркунне» сăввине, Н. П. Огаревăн, А. В. Кольцовăн, 

Н. А. Некрасовăн хăшпĕр сăввисен сы-пăкĕсене 

чăвашла куçарнă. «Ватă вăрман шухăшĕ» ятлă сыпăка, 

«Выçă аптăранăскерсем», «Тимĕр тылă», «Икĕ хĕр», 

«Тăлăх арăм» балладăсене çырнă, «Нарспи» поэмăпа 

«Шуйттан чури» трагеди çырма тытăннă. 

1908 ç. Апрель Чĕмпĕрте М. Ю. Лермонтов хайлавĕсене чăвашла 

куçарнă кĕнеке тухнă. «Иван ĕмпÿпе çамрăк сыхлавçă 

тата сатур Калашник хуçа çинчен хунă юрра», 

хайлавсене К. В. Иванов куçарнă. 

Январь-октябрь «Нарспи» поэмăна çырса пĕтернĕ. Чĕмпĕрти чăваш 

шкулĕ 40 çул, И. Я. Яковлев 60 çул тултарнă ятпа 

«Хальхи самана» ятлă сăвă çырнă, ăна уяв каçĕнче 

вуласа панă, шкул пурнăçĕпе ĕçĕн паллăрах енĕсене 

кăтартакан фотоÿкерчĕксен альбомĕсене тунă. 

Чĕмпĕрте «Сказки и предания чуваш»— «Чăваш 

халапĕсем» кĕнеке пичетленсе тухнă, унта К. В. 

Ивановăн «Икĕ хĕр», «Тимĕр тылă», «Тăлăх арăм», 

«Нарспи» произведенийĕсем кĕнĕ. 

1909 ç. Чăваш шкулĕсенче букварь хыççăн вуламалли кĕнеке 

валли Л. Н. Толстойăн «Тинĕс» ятлă калавне куçарнă. 

Чĕмпĕрти классикăлла гимназире экстерн йĕркипе 

экзамен тытса, икĕ класлă шкул учителĕ ятне илнĕ. 

Çуллахи уйăхсемпе—кĕркунне Н. Ф. Беляев 

çĕрвиçевçипе пĕрле Сызрань уесĕнче çĕр виçсе çÿренĕ. 

И. Я. Яковлевпа К. В. Иванов пĕрле çырнă «Первая 

книга для чтения после букваря на чувашском языке» 

кĕнеке тухнă. 

1909 ç. хĕлле- 

1910 ç. çулла 
Тăван Слакпуç ялĕнче хресчен ĕçне ĕçлесе пурăннă, 

халăх пултарулăхне тĕпченĕ, халăх юррисемпе 

юмахĕсене çырса илнĕ. 

Октябрь И. Я. Яковлев чĕннипе Чĕмпĕрти чăваш шкулне 

таврăнать, унти канцелярире ĕçлеме тытăнать. 

1911 ç. Ашшĕпе амăшĕн портречĕсене ÿкернĕ. П. В. Пазухин 



пухса хатĕрленĕ «Чăваш халăх юррисен» кĕнекине К. 

В. Иванов халăхран çырса илнĕ «Хурăн çулçи», «Хура 

ĕне», «Тĕвик-тĕвик текерлĕк», «Çÿл ту» юрăсене 

кĕртнĕ. Фото ĕçне юратакансен кружокне йĕркеленĕ. 

Сентябрь Чĕмпĕрти учительсем хатĕрлекен чăваш шкулĕ 

çумĕнчи Хĕрачасен шкулĕнче рисовани учителĕ пулса 

ĕçленĕ. 

1912 ç. И. Т. Трофимовпа пĕрле хатĕрленĕ «Чăваш çыруне 

вĕренмелли кĕнеке» валли ÿкерчĕксем тунă, çырма 

вĕренмелли саспаллисемпе сăмахсене çырса хатĕрленĕ; 

«Урапа», «Çумăр» юрăсене илемлетнĕ, «Чĕкеç», 

«Çулталăк хушши» сăвăсене, «Çарăк» ятлă юмаха 

вырăсларан чăвашла куçарнă. «Псалтырь» куçарăвĕн К. 

В. Иванов тÿрлетсе якатнă кăларăмĕ тухнă. 

1913 ç. Февраль Чĕмпĕрти духовнăй училищăра черченипе вĕрентме 

тытăннă. «Иван Сусанин» оперăн хăшпĕр пайĕсене 

Чĕмпĕрти чăваш шкулĕнче вĕренекенсен вăйĕпе лартма 

декорацисем тата «Нарспи» поэмăри пĕр эпизода 

кăтартакан картина ÿкернĕ. «Нарспи» опера валли 

либретто çырма хатĕрленнĕ, «Юрăсен юрри» куçарăвне 

тус-юлташĕсене вуласа панă.  

1914 ç. ноябрĕн 13 

(26)-мĕшĕ 

Чир пирки шкулта ĕçлеме пăрахса тăван килне 

таврăннă. 

1915 ç. мартăн 13 

(26)-мĕшĕ 

Вилнĕ. 

 

К. В. Иванов пурнăçĕпе пултарулăхĕн паллăрах тапхăрĕсем // К. В. 

Иванов : библиогр. указ. / Чуваш. респ. б -ка им. М. Горького. –  

Чебоксары, 1992.  – С. 19-22. 


